
Die graad waarin elke kind groei in:
Kennis
Geloof

Selfvertroue
INHOUD
1.          Verwelkoming

2.          Algemene inligting

3.          Klaswerk

4.          Huiswerk
5.          Wenke
6.          Dissipline

7.          Optrede van u kind by die skool

8.          Eetgewoontes

9.          Verjaardagpakkies

10. Skryfbehoeftes

11. Slaaptyd

12. Versoek        
13. Benodigdhede vir Graad 3
14. Belangrike skoolreëls

15. Slaagvereistes
16. Personeel

17. Kontakbesonderhede van die skool

NB!
SKEURSTROKIE WORD SAAM INLIGTINGSTUK VERSPREI EN MOET VOLLEDIG TERUGGESTUUR WORD AAN VOOGONDERWYSERES.
1.
VERWELKOMING:

Liewe Graad 3 -  ouer
Baie welkom aan u en u kind in " julle"

Graad 3 jaar. 

Ons hoop dat hierdie 'n jaar van vele 

hoogtepunte sal wees.

2.
ALGEMENE INLIGTING:

· Die skool begin vir die leerders Maandae tot Vrydae om 7:20 en verdaag om 13:15.

· Kinders wat vir ouboet of sus wag wat om 13:30 verdaag wag in die klas.
· Kyk asb. Woensdae in die tas vir die weeklikse omsendbrief.  Dit staan by die huiswerk ook.  Ons skryf dit as O/B.  Hierdie briewe word ook elke week op die skool se webblad geplaas asook elektronies aan u per e-pos gestuur.
· U moet registreer vir ons SMS-diens.  Hierdie diens hou u op hoogte van wat in die skool gebeur en belangrike inligting word so deurgegee.
· BAIE BELANGRIK:  Merk asb. al u kind se skoolklere - die skoene ook.
· Ons volg steeds die "CAPS" beleid. CAPS is die Engels vir KAV's wat staan vir Kurrikulum en Assesseringsbeleid-verklarings.  Dit behels in kort dat ons werk doen wat aan ons voorgeskryf word deur die Departement van Onderwys en dat alle skole dieselfde werk op min of meer dieselfde tyd doen.
3.
KLASWERK:
Neem asseblief kennis dat Engels EAT (eerste addisionele taal) aan die kinders geleer word.  Hierdie Engels is van hoogstaande gehalte en soms vir die kinders bietjie moeilik.  Tog verras hulle ons telekemale met dit wat hulle tog kan doen.   Die rede vir die moeiliker graad is dat kinders in ander skole wanneer hulle na Gr. 4 gaan onderrig word in Engels.                                                                                           [image: image3.jpg]

Present Tense
     Past Tense
          Present Progressive
Die kinders het 'n werkboek waarin klaswerk gedoen word.  Elke kwartaal het ook 'n gebinde "Deurlopende Assesseringsboek" - hierin is opdragte wat intensief gemerk word om die rapportpunt te verkry.  
Ander punte word verkry vanaf formele assesserings-take wat die kinders van tyd tot tyd in die klas voltooi.  Hierdie boek sal saam met die rapport aan u gestuur word.   Die rapportpunte word weer gebruik om aan die einde van die jaar te bepaal watter leerders 'n uitnodiging na die Meriete-aand sal ontvang.
Spoedtoetse:  Ons skryf op Vrydae spoedtoetse (Mental Maths).  Die kinders moet 30 somme in 1 minuut kan voltooi.  Hulle kry 5 spoedkaarte wat hulle as voorbereiding kan gebruik.
4.
HUISWERK:
Elke kind in Graad 3 moet 'n skooldagboek hê.  Leerders skryf hierdie jaar hulle eie huiswerk af.  Ons leer hulle hoe om dit af te skryf en kontroleer dit nog elke dag.  Ons verduidelik daarna presies wat gedoen moet word.  As hulle sê hulle weet nie wat om te doen nie het hulle nie geluister nie.  Sien asb. toe dat hulle die opdragte doen – so kweek ons gesonde huiswerkgewoontes en verantwoordelikheid.
'n Dringende versoek - wanneer u iets onder die aandag van die juffrou wil bring - moet asb. nie 'n briefie in die dagboek skryf nie.  Gebruik liewer die groot huiswerkskrif of as dit moet skryf by Vrydag of Saterdag in die dagboek.
Huiswerkskrifte word nie formeel gemerk nie, dit is u voorreg.  Dit word wel van tyd tot tyd gekontroleer.  As die huiswerk nie gedoen is nie kry die kind 'n negatiewe inskrywing en na 'n paar inskrywings sit hy/sy detensie.

Daar word aan die einde van elke dag gesê watter boeke  ingepak moet word vir huiswerk – as dit nie by die huis is nie was die ore toe.

Onthou – al het hulle nie huiswerk nie (dit gebeur selde) moet hulle nog steeds lees en 'n spoedkaart oefen.  Hierdie spoedkaarte is baie belangrik.  Die kinders skryf elke jaar 'n "Mental Maths" toets wat deur die Departement Van Onderwys opgestel word.  Dit is nou al deur en deur bewys dat die kinders wat met spoed die antwoorde kan skryf die beste punte behaal. 
Die Wiskunde huiswerkboek bevat die spoedkaarte en ander opdraggies.   Spoedkaarte kan gedoen word soos u dink (so gereeld as moontlik).  Maak asb. gebruik van die los papier vir die antwoorde om sodoende nie op die spoedkaart self te skryf nie.  U kind sal presies kan verduidelik hoe dit werk.  Die ander oefeninkies moet asb. nie vooruit gedoen word nie.  Ons gebruik die boek die hele jaar en ons sal spesifiek sê watter opdrag die kind wanneer moet doen. 

Die kinders ontvang elke kwartaal 'n Lees en Spelboek met die spelwoorde vir elke dag asook 'n leesstuk.  Ons kom agter dat almal nie hierdie werk tuis doen nie.                                                       

                         
5.
WENKE

Hierdie jaar is die laaste  jaar waarin u kind leer om te lees.  Volgende jaar moet hulle kan lees om te leer.  Help hulle asb. gereeld deur na die leesstukkies te luister.  Die stukkies moet daagliks ten minste drie keer geoefen word.  Moet asb. nie aanneem dit is by die naskool gedoen nie.
Stuur asb. alle geld in 'n gemerkte koevert.  Bo-op die koevert moet die kind se naam, die bedrag en waarvoor dit is geskryf word.
6.
DISSIPLINE:

Praat asb. met u kind hieroor.  Sommige kinders het 'n groot probleem met gehoorsaamheid en die aanvaarding van dissipline.  Hulle praat ongelooflik baie en sal net nadat  juffrou vir stilte gevra het weer hulle gesprek voortsit.   
Praat ook oor die fyner punte soos respek vir ander se persoonlike besittings.  Ons kry gereeld klagtes dat kinders in ander se tasse, pennesakkies en kosblikke krap.  Ons ervaar dit self dat 'n kind by die tafel kom staan en in juffrou se penneblik  of handsak krap.  Dis persoonlike eiendom en hulle moet dit leer.

Praat asb. net EEN keer en tree dan streng op.  So leer hulle om te luister.  Ons moet in die klas tot 4 maal  praat voor almal reageer.  Dit skep werklik 'n groot probleem want hope tyd word gemors en klaswerk raak agter.  
Ons het steeds 'n detensiestelsel.  Indien u kind 'n brief ontvang, ontvang dit in die regte gees, teken dit, praat met u kind en sien toe dat hy die detensieklas bywoon.  As hy 'n brief kry weet verseker dat dit nie sy eerste oortreding is nie.

7.
OPTREDE VAN U KIND BY DIE SKOOL:
Aanvaar asb. dat u kind nie dieselfde by die skool as by die huis optree nie.  Groepsdruk en maats se invloed speel 'n groot rol.  Wanneer ons u kontak om 'n probleem te bespreek kan u maar luister – ons kontak u gewoonlik eers nadat die kind al 2 waarskuwings gehad het.

Onthou altyd, 'n storie het twee kante.  U hoor gewoonlik net een.  Definitief die een waar hy moet duidelik maak dat hy eintlik onskuldig is.

8.
EETGEWOONTES en die KOSBLIKKE:

Eetgewoontes speel 'n groot rol in die kind se optrede en prestasie.  Let asb. op wat u hulle gee om te eet.  Sommige kossoorte is "gif" vir 'n kind wat effense konsentrasieprobleme het.  Ons sien ook kosblikkies met 'n pakkie koekies, pakkie skyfies en 'n lekkergoed.  Ons weet  die lewe is 'n  gejaag en dat elkeen 'n baie besige program volg.  Probeer maar om die gewone broodjies en dalk 'n vruggie in te sit.  Maak maar die broodjie in die aand en sit dit in die yskas.

9.
VERJAARDAGPAKKIES:
'n Sakie wat elke juffrou 'n hele paar grys hare besorg is verjaardagpakkies.

Ons wil u verseker dat wanneer  u kind verjaar ons graag die dag met hulle wil deel en geniet  MAAR groot klasse en geriewe laat nie toe dat ons in die klas 'n groot verjaardagkoek kan sny en aan elke maatjie in die klas 'n stukkie gee nie.  Dit is gewoonlik 'n groot taai en krummelrige gedoente.   
 Stuur asb. net 'n verjaardagpakkie  of  'n "cupcake".   Ons deel 

    dit graag uit.  Groot koeke sal die middag net so ongesny weer

                                      huistoe gestuur word. 
10.
SKRYFBEHOEFTES:  
Kontroleer en vra asb. gereeld of u kind nog genoeg potlode, inkleurpotlode, gom en 'n liniaal het.  Sonder skryfbehoeftes is dit onmoontlik om die dag in die klas te werk.  Wanneer u sien dat 'n potlood kort raak - gee 'n nuwe een.  Hulle mag nie skryf met 'n potlood wat korter as hulle pinkie is nie.  
Liniale is 'n groot kopseer.  Kontroleer gereeld of daar nog een in die tas is......  EN  groot asb. geen  liniale wat kan buig nie. 
11.
SLAAPTYD:                                                           
Sien asb. toe dat die kinders elke aand vroeg gaan slaap veral Sondae.  Ons kry Maandae min met hulle uitgerig soos hulle gaap.  Gewoonlik groot oopmond sonder om 'n hand voor hulle mond te sit.
Maak elke aand seker dat u die wekker gestel het.  Kinders wat met 'n gejaag skooltoe kom en nie ontbyt  geëet het nie sukkel om deur die dag te kom.
12.
KLEIN VERSOEKIE:

Ons graad 3 voogde wil vra dat u middae wanneer u die kinders kom haal nie reg voor die klas sal wag nie.  Boetie of sussie kom gou agter wanneer mamma daar staan en dan is die aandag weg.  Soms raak die kuier met die ander mammas so vrolik dat ons in die klas nie met gemak kan aangaan nie.
'n Volgende pleitende versoek:  Gedurende hierdie jaar moet die kinders van tyd tot tyd afvalmateriaal bring om iets in die klas te bou. 

Asb. ouers, laat hulle die rou materiaal bring.  Moenie die bouwerk by die huis doen nie.  Behalwe dat hulle punte verloor sit hulle en niks doen terwyl die maats heerlik werk.
13.
BENODIGDHEDE VIR GRAAD 3:
Skryfbehoeftepakkette kan bestel word by u kind se registeropvoeder.
	Hoeveel
	Item
	Opmerking

	2 x 12
	Lang inkleurpotlode (Staedtler of Faber Castell)
	Die goedkoper soort word in 'n japtrap kort.  Ons bêre die 2de stel vir kwartaal 3 en 4.

	20
	HB potlode – nie Pacer potlood nie (Faber Castell of Staedtler)
	Sonder uitveër aan agterkant.

Wanneer u kind baie hard druk op 'n potlood - koop dan 'n H.

	1
	Uitveër
	

	1
	Staalskerpmaker
	Met klein houer om in skerp te maak

	1 
	Liniaal  30 cm
	Wat nie kan rol of buig nie.  'n Buigbare, rolbare liniaal is 'n regte aandagaftrekker.

	2 x 40g
	Pritt
	

	50
	A4 Helder kleure karton
	

	20
	A4 gekleurde papier
	

	1 
	20 “Flip file” lêer
	

	1 
	Materiaal skerppunt skêr
	Moet materiaal ook kan knip

	2
	Blou penne
	

	1 enkel
	Pennesakkie van materiaal   
(geen space case nie)
	Stoelsak is te klein vir die pennesakke wat drie aanmekaar is.

	1
	A4 Witbord met uitvieër
	

	8 
	Witbordpenne
	

	1
	Denim stoelsakkie
	

	1 boks
	Snesies (Tissues)
	

	1
	Carry folder
	

	1
	Denimsak 
	Met ritssluiter en handvatsels om boeke in tas te vervoer.

	R60
	Vir verpligte skooldagboek
	

	2
	A4 riem 80gr wit papier 
	

	1 
	Huiswerkboek – 
A4 dik swart hardeband rooi rug - waterlyne
	

	4
	Dun plastiese oortrek “rugkante” vir afgerolde boeke
	

	16
	A4 plastiese aanglip boekoortreksels
	Hou hulle tuis om deur die jaar die leesboeke oor te trek.


14.
SKOOLREëLS:
Elke graad 3 leerder moet 'n skooldagboek  aankoop.  Voor in hierdie dagboekies is die skoolreëls.  Gaan dit asb. deur en bespreek dit met u kind.  Let veral op die reëls t.o.v. afwesighede en skooldrag. 
15.
SLAAGVEREISTES:
Die slaagvereistes vir Gr.3 is dieselfde as die waarmee u reeds in Gr. 1 en 2 kennis gemaak het.  Leerders moet die volgende punte of hoër  ontvang om te kan slaag.

Wanneer die kind in net een van die vakke nie die vereiste punt behaal nie voldoen hy/sy nie aan die slaagvereistes nie.

	Vak
	Punt
	Vak
	Punt
	Vak 
	Punt

	Afrikaans HT


	4
	Engels EAT
	3
	Wiskunde
	3


16.
PERSONEEL:
In graad 3 het ons skool twee klasse:

Me Mona Heystek en Me Carla Boshoff.  Hierdie twee dames beplan weekliks saam en dieselfde werk word op min of meer dieselfde tyd in die klas behandel.  Elke les word dan deur die betrokke juffrou persoonlik "ingekleur" en aangebied.

17.
KONTAKBESONDERHEDE VAN DIE SKOOL:

	LAERSKOOL BOEREFORT



	Straatadres:
	De Beerstraat 325, Wonderboom-Suid.

	Posadres:
	Posbus 31619, Wonderboompoort, 0033

	Telefoon:
	(012) 335-2841

	Faks:
	(012) 335-3945

	E-pos:
Algemeen

Hoof

Admin

Ontvangs

Finansies

Klagtes
	boeries@mweb.co.za
boeries.hoof@mweb.co.za
boeries.adm@mweb.co.za
boeries.ontv@mweb.co.za

boeries.fin@mweb.co.za 
boeries.klagtes@mweb.co.za 

	Web:
	www.boerefort.co.za


Weet verseker dat elkeen van die kinders vir  ons spesiaal 

en belangrik is.  Baie dankie dat ons op u kan

 staatmaak.  Positiewe ouers verseker positiewe

 kinders.  Kom ons vat hande deur u kind 

se graad 3 jaar.  So verseker ons vir hom/haar 'n 

wonderlike skooljaar om te onthou.






Deur gereeld huiswerk te doen kweek ons verantwoordelikheid en pligsbesef

